
  آب ١٨
لـِمّن ليّ كان اسٕما ضَيعتي باعتني بْ الٔفَين دولـار، بعِت لْ بَيت ليّ زائئِلو     ٢٢

عَ كِمّ واحد، ونئَلت كل  -لْ برج حَمودي –حجارو عَ ضهري، ونفّضت غَبرة صبّاطي 
 ] ٢٠٠٥تشرين  ١٦موريس عوّاد عَ كْفَرغِربي... [ 

حِسّني كَ أنيّ مبارح وصِلت. ما تعرّفت وبَعد خمس سْنين عِشتُن بْهل "كْفّر" ضَـليّت 
الٕاّ عَ [...] عِدّو معي: طرّيء النِص زِفت، لْ بُوبلَيء، السِئّايي، لْ حردون وحَردونتو، لْ 
ر ليّ بينزَ ل من الصنوبرا بس تْـشوّب، وبيسرح.  عَـئربي،  امٕ ارٔبعا وأربعين، لْ ئَرئَدون، الجِمَّ

لدوري، والنحلـات ليّ بيجو يشربو من سِكْر لْ مْوَي لْ زِيز لْ حَصيدي. لْ حَييّ، عصافير ا
ح من شي ربع ميّة سني. لْ بَرغشي ليّ بتوزّ من بَعد مَ تعئَص، ريحة لْ مجارير لْ فالتين  بيروِّ
عَ الطرئات، بْراميل " السياسي ". وكل مَ إمرُء حَدُّن، ينطّ مْنِل بَرميل بْسين، بيعرف كل 

لْ مْوَي لْ يابسين. وتْعرّفت كمان عَلْ خَوف، لْ بخِل، لْ ما حدا مراكز لْ براميل. ئساطِر 
  لَ حدا، التِخبايي، لْ غْطيطا لْ بتفوت عَلْ بيوت، السئعا والرطوبي... وِلْ اخٔلـاء لْ مْدوّدي.

وتْعرّفت كمان عَ كَلب ابٕن بَيت... من وئت لَ وئت بشوفو مارِء عَ الطريء ومعو زَلمي. 
  والزلمي لـاحئو... لْ كلب يشمّ لْ هوا، الزلمي يشمّ ريحة لْ بَـلدييّ.... لْ كلب ماشي ئدِّام

لْ كلب مَربوط بالرسَن الزَ لمي مَربوط بلِْ كلب. كل مَ لْ كلب يوئَف، الزلمي يعمل 
 -متلو. وتْـنَينُن ما يحكو معي. بس كنت شوف لْ كلب عَم يتطلعّ فييّ متل لْ بَدّو يئلي شي

ة لْ كلـاب، عَلْ ئَليلي لْ كلب ما بيكزُب عَلييّ ولا بيسرئني. ولا بيبيّض عَم فكّر اتٕعلم لغِ
  -وِجّو لْ مْكعبَن عَ ضهري

بْهونيك شهر ما بزكرُ أياّ هوّي. مَرَء كِمّ يوم وما شفتُن. ئلِت بْ فِكري: حَدا منُن صَرلو 
  شي... بَعدين عْرِفت انٕوّ الزَ لمي سخَن وعِدي لْ كلب.

  نَينُن يئحّو كل واحد ئَحّتو. ومَرّات يغلبطو بلِْ ئَحّا.بتخايلنُ صارو تْ 
 

لَ أيمتي بَدّو يضل الدين بْ لبنان يفئِّس زعما، رؤسا، نوّاب، وزَرا، رجال    ١
تَ يـبِيضو حَـكي  -ليّ صار جِزء ما بينجزء من حياتنا لْ لبِنانييّ  -دين. يطبشو عَ النِفاء
 مْـلَوفَك، ويئائو ئشِر؟

 



مَـناعا مْمّنعا ضِد السئوط. مَناعا مْدعّمي عَـلْ وِجّ وِلْ ئفَا. لْ زعما، عندُن     ٢
 وِجّ: ئبَضئراطي، لْ ئَفا: دَفعئراطي.

 

مْـبَلـا، بَعدو الدين لْ مِتخلفّ مْغلغل فينا متل ريحة لْ خبز السخن، ويدمّرنا     ٣
 من جوّا.

 

 مع لْ لغّا لْ لبّنانييّ صِرنا نعرف من وين رح تهبّ لْ عاصفي. ٤
 

بْهَـل كَمنجا الشَرئَوسَطييّ. ازٕا  solلبنان، وهَمّي انٕيّ لَبننْلو، مش ئادِر شوفو الٕاّ لْ وتَر  ٥
 هَـلْ وتَر رْتَخا أو نئطَع أو نْشال من مطرحو السولَوِي، رح يعطِّل لْ كَمنجا كِلـّا.

 

لَ  بيحبني من بعيد -لْ حبّ لَ اسٕمو -من أنا وصبي، خَبرّوني بلِ كاتيشسم انٕوّ أللـّا ٦
 بعيد، وانٔا من يومتا بلشّت حِـبّو. إجا لْ وئت انٕوّ حدا مِناّ يئرّب.

 

 يليّ كتبتُن بلِْ لبّناني عَ مَدا نصِّ ميّة سني، رح يكونو تتِويج لَ طبيعتنا لْ لبّنانييّ. ٧
 

تُولَد يليّ امٓنو معي بلِْ لغّا لْ لبّنانييّ وبَـلشّت الٕفَحُن إنُّن يكتبو فيا... بكرا هَلْ لغّا لْعَم  ٨
. ومن مطلئات الدين، وِلْ مَـيّتيمن تحت صابيع الشعرا، رح تحرّرُن من سَـنتَكس لْ لغّا لْ 

  خوف منِل حَئيئا.
  
 

بَعد بيجي يوم، ومنصير نحرُء الجتت تَ ندِفا عَ خشب التوابيت. ومطرح لْ     ٢٣
د ولـادنا ما يموتو مْـئابرِ نزِرع سَجر بيعمل أربَع فصول... ونبحَش خزّانات مْوَيّ. حتاّ أحفا

 مْنِل عطش أَو من وسخ لْ مدَنييّ، أو لْ هَوا لْ مْـلوّت.
 


